នេះជាចំអក  នៃព្រហ្មលិខិតរបស់ជាតិខ្មែរឬ? បើរឿងហ្នឹងវាអញ្ចឹងមែននោះ?

          "ការចរចា" ប្រភេទនេះ គឺវាមានន័យថា ជា"ការចុះចូល  ឬការចុះចាញ់"ពិតប្រាកដហើយ ដែលរាស្រ្ត ខ្មែរតាំងពីអឺយ មកមិនចង់បានទេនោះ ! ។  គេបានរៀនសូត្ររួចហើយថា  ជម្រើសបែបនេះ វាជាស្នាមរណ្តៅ ចាស់របស់ "រណរិទ្ធ" ដែលក្រុមអ្នក ដឹកនាំគណបក្សសង្រ្គោះជាតិ  កំពុងដើរធ្លាក់ចូលម្តងទៀតនោះ។

         ហ៊ុន -សែន វាប្រាកដជាមិនអោយសង្រ្គោះជាតិរឹងមាំទេ  ។ វានឹងបំបែកអោយបក្សដែលនៅក្មេងខ្ចីមួយនេះ បែក ខ្ចាត់ខ្ចាយជាមិនខាន   ទោះបីសម រង្សី និង កឹម សុខាប្រឹងអួតអះអាងប្រាប់រាស្រ្តខ្មែរពីមុនមកយ៉ាងណានោះ  ។  ឆាកល្ខោន "ស៊ី និងសែន"  ក្នុងពេលនេះ វាគ្រាន់តែល្អមើល  តែមិនល្អស៊ីទេ !  វាជាប៉ាហ៊ី  លេងបញ្ឆោតភ្នែករាស្ត្រខ្មែរ ដែលគ្មានជម្រើសនោះ អោយទទួលយកដោយអួលអាក់ - ដាក់ក្នុងចិត្តដ៏ក្រៀមក្រំរបស់គេ  ។

          រាស្រ្តខ្មែររងាណាស់ក្នុងពេលនេះ ព្រោះគ្រោះថ្នាក់ដ៏ធំមួយនៅពីខ្នងយើង  គឺការលេបត្របាក់ទឹកដីរបស់ "យួន"  ដែលវានៅ ឈរប្រឹងសម្លក់សម្លឹងមើល មិនពព្រិចភ្នែកមួយវិនាទីនោះ ។ ភាពកក់ក្តៅដូចអាំងផេះ របស់អ្នកដឹកនាំ ខ្មែរក្នុងពេលនេះ  វាឆ្លុះបញ្ចាំងពីការ "បែងចែកនំអំណាចគ្នាស៊ី" ដែលភាពដដែលៗនេះ  វាធ្លាប់កើតមានជាហូរហែមកហើយនោះ។

          តើដល់កាលណាទៅ  ទើបអ្នក "ដឹកនាំ" ខ្មែរបានដឹងខ្លួនពីរឿងអស់នេះ ?  ឬមួយចាំដល់ពេលរាស្ត្រខ្មែរ  "នាំដឹក"  ទៅវិញ ?តែវាហាក់បីដូចជាហួសពេលទៅហើយទេដឹង?

ល្មមៗបានហើយអស់លោក !  រាស្រ្តខ្មែរពិតជាមិនល្ងង់ទាំងសព្វនោះទេ !  
គេតាមអស់លោក  ព្រោះគេយល់ថា  អស់លោកអាចមានសមត្ថភាព  និងស្មារតី "ជាតិនិយម" ដ៏ជាក់លាក់មួយ  ។  សូមកុំអោយគេទាំងអស់គ្នា  ខកចិត្តច្រើនដងពេក។  តែដល់ចិត្ត... គេច្បាស់ជាធ្វើអ្វីមួយមិនគប្បីហើយ  ហើយ ច្បាស់ជាគេអោយតម្លៃថា"អាក្តណា  ក៏ដូចជាអាក្តណា"ដែរនោះ  ។

